
Euskaldun Bakoitzak bere eskola? 

Lantzen ari danak bere denbo-

ra bear du ganoraz eldutzeko. Ta, 

niK uste, lan bikañetan diarduala 

Baionan sortu berri dan "Eskual 

Idazkaritza" alkarteak euskeraren 

batasunerako bidean eta bere frui-

tua zori onekoa izan dedilla opa 

diot, besterik ez. 

Euskera, euskalki eta su euskal-

kietan sakabanaturik dago Euska-

lerrian duan zabalera guzian. Eus-

kalki bakoitzean erritik-errira al-

datzen da eta erri bakoitzean etxe-

tik-etxera. Azken auetan diferen-

tzia askorik ez bada ere. 

Gure izkuntza ofizialki ez era-

biltzeak, eskoletan baztertzeak eta 

duan literatura murritza ere erriak 

ez ezagutzean ditu sustraiak ge-

roago t a sakabanatuago izate onek. 

Beraz, ortan euskeltzaleok ez gera 

errudun; ezta gutxiagorik ere. Ta, 

bakoitza, onduen deritxon bidetik 

eta aal duan bidetik dijoa. Gogoa 

da lenbizikoa, t a egiazko gogoa ba-

da, zentzunak eta ikasiak Jarri 

bearko du gañerakoa; gure alde-

tik dagoana beintzat. 

Gure ar tean gauza gutxi eginda 

alkarteetan bildurik. Ta, egin da-

nean ere, ez dakit borondatetsu 

ar tu ezak edo usteak alkarregan-

dik urrutiegi izateak izan duen 

errua. Baña, egiazko gauza gutxi 

egin da. T a egin duten gutxian, 

lojikaz ariaren muñera zuzenki 

Joan diranak Altube eta Mokoroa 

izan dira. Oiek bezelako errazoi 

praktikurik ez du iñork esan. 

Egiaren indarrez juzgatzera, Azkue 

eta Orixe aundi biak ere atzetik 

nai euskera lantzen, lantze kon-

tuan bi auek geiago egin dute. Ba-

ña, zer bide jarraitu esan digute-

nen ar tean Altube eta Mokoroa 

ditugu txapeldun. Jakiña, aiztu 

gabe, gaurkoan Mitxelena degula. 

"Eskual Idazkaritza" ordea, al-

kartasunezko andana batetik ari 

zaigu gauzak muinez. aztertzen. Ta 

ez bakarrik beren eragaitik, bai-

zik mugazandik beti izan dutela-

ko beren arteko alkartasun aun-

diagoa euskerari buruzko gauzetan, 

berekin itxaropena dut. Aspaldi 

ontan zenbait txosten zabaldu di-

tuzte euskal idazle eta maixuen 

artean: batzuek euskeraren gia-

rrezkoak, beste b a t z u e k ortogra-

fiatzaz eta baita ere iztegiaren ba-

t a s u n a r i buruzkoak. Beti ongi az-

tertuak eta alaere beti iritzi eske 

aburu ziur bat ar tu aurrez. Modu 

ortan lanak egitera nork eztu ar-

tuko noizbait egiazko batasunera 

iritziko geran itxaropena? 

Beti pentsatu det iritzi zentzu-

nezkoa dutenen artean batzorde 

batek orrelako enkuestak egitea 

dala bide onean Jartzeko era bat. 

Ta, ori da "Eskual Idazkaritza" 

egiten ari dana. Eztakit noraño el-

duko diran, baña asmu t a era txa-

logarr iak dira berenak 

Otsalleko txostenean esaten zu-

ten, aien eta gure arteko batasu-

nerako oso bearrezkoa zala "H" le-

t r a ontzat artzea, eta erregla 

errex batsuek jartzen zituzten no-

la erabilli bear dan adieraziz. Bea-

rrezkoa omen zaie mugazandikoeri 

"H" erabiltzea, batzuek pronun-

ziatzen dutelako, eta beste batzuek 

ortara irakurtzera oituak daudela-

ko, beren euskalkian h galdu dute-

nak ere. Trukez, aiek, "TX" eta 

orrelakoak erabilliko omen lituz-

teke, orain frantsesetik ar tua du-

ten "TCH"'-ren ordez. Beraz, ez gi-

ñake galtzen aterako h (batzuen-

begietara oituko bagenu. Ezta es-

keintza txarra. Lastima Pelay Ja-

unak lan oiek ez ezagutzea. Las-

tima, bai Pelay jaunak eta bai h 

gorrotatzen duten oiek "Herria" 

astekarira arpidedun ez izatea. Al-

kar bat ea bagatoz ere, besteen 

euskalkiak ezagutu bearra bea-

rrezkoa zaigu, alkarren errespe-

turako besterik ez bada ere. Es-

kerrak "Herria"-ri, Lapurdiko eus-

kalkia ezagutzen eta maitatzen ni-

joa. Len, beste orrenbeste egin 

bearra izan nuen giputxen euskal-

kiarekin, eta batasunerunzko bi-

deak artu bearrez, Donostian gi-

puzkera osotura urreratuz ari naiz, 

eibarren eibartarrez eta Bizkaian 

bizkaieraz. Orixe-gandik ikasi nuen 

orrela jokatze au, ta Orixe giza-

joa berandu ezagutu banuan ere, 

berakin izan nituan solas urri ba 

ñ a atseginak gai oni buruz izan 

nituan. Ta, etzan bein bakarrik 

esan zidan gauza: "Gipuzkoar de-

montreak noiz ikasi bear ote di-

tuzte besteen euskalkiak?'" Ta, ori 

bedori maiz galdetu dut neronek; 

"...noiz?". 

Ta, orrez gañera esaten det : 

"Noiz baztertu bear dituzte exkax, 

abek diyote, farragarriyak, eta 

abar?". Ta Pelay jaunak berrizta-

tzen ditu auek, batasunaren alde-

rako aspaldi baztertuak egon bear 

lirakenak 

"H", batasunaren indarrak da-

kar onuntza; "H", euskal literatu-

r a zaarrean egin zan libururik 

aundiñean erabiltzen du Axula-

rrek; "H"' lengo literatura zaarra-

ri guk baño jatorra jarraitzen dien 

mugazandiko euskaldunak erabil-

tzen dute oraindik. T a errazoi 

auek naikoa indar dute. beren 

gain, gaur ere erabilli na i dutenen 

alde. Gaurkoz, nik ere ez det era-

biltzen. nere iritzia or tan ez da-

goalako. Baña erabilli nai duenak 

eztu errazoi faltarik. t a erabilli 

ditzala. 

Batasun izenaren aurrean, iñor 

errudun izatekoan, erabiltzen ez 

degunok izango gera. Iritzien bar-

nean, jakitzea eta errazoien jabe 

izatea, ezta nai ta naiezkoa, baña 

bai besteen iritziak errespetatzea, 

eta batez ere besteen euskalkia 

errespetatzea. Zorionez. gipuzkoar 

guziak ez dute modu orretan pen-

tsatzen, eta donostiar gutxi ba-

tzuek ere ez; naiz eta askok uste 

izan batasunaren bidea beren eus-

kalkian dagoala. Baña batasuna-

ren bidea, bakoitzak besteena eza-

gutzean asten da, Zergaitik, h-ak 

eta euskalkiak ez dute galduko ba-

tasunaren bidea, alkar ezagutu eta 

errespetatu egiten dan artean. 

Ta, bide orri indarra emateko, be-

tor "Eskual Idazkaritza" anarkia-

ra dijoan bide au alde onera itzul-

tzeko. Besterik ez. 


